ԱՂՅՈՒՍԱԿ

ԿՐԹՈՒԹՅԱՆ ՈԼՈՐՏՈՒՄ ՀԱՅՏՆԱԲԵՐՎԱԾ ԿՈՌՈՒՊՑԻՈՆ ՌԻՍԿԵՐԻ ԵՎ ԴՐԱՆՑ ՉԵԶՈՔԱՑՄԱՆԸ/ ՆՎԱԶԵՑՄԱՆԸ 
ՈՒՂՂՎԱԾ ԳՈՐԾՈՂՈՒԹՅՈՒՆՆԵՐԻ 

	1. Նախադպրոցական կրթություն

	Կոռուպցիոն ռիսկ
	Խնդրի բովանդակություն
	Ռիսկի չեզոքացմանը/ նվազեցմանն ուղղված գործողություն
	Գործողության իրականացման ժամանակահատված
	Գործողությունն իրականացնող մարմին
	Ֆինանսավորման աղբյուր

	1.Երեխաներին մանկապարտեզ ընդունելու համար գումարի պահանջում տնօրինության կողմից:
	Այս երևույթը կանխարգելելու նպատակով Երևանի քաղաքապետարանը ստեղծել է էլեկտրոնային համակարգ, որը ավտոմատ կարգով է հերթագրում երեխաներին և ցույց տալիս, որ երեխայի հերթը արդեն հասել է: Սակայն այս ծրագիրը հասանելի չէ ծնողների համար:  


	1. Ծրագիրը տեղադրել Երևանի քաղաքապետարանի պաշտոնական կայքում այնպես, որ յուրաքանչյուր ծնող կարողանա նրան հետևել: 
2. Այն քաղաքային համայնքներում, որոնք ունեն պաշտոնական կայքեր ստեղծել համանման էլեկտրոնային ծրագրեր և տեղադրել դրանք կայքերում, իրազեկելով քաղաքացիներին այդ ծրագրերի մասին: 
	30.12.2017թ. 
31.12.2018թ.


	Երևանի քաղաքապետարան

ՀՀ տարածքային կառավարման և զարգացման նախարարություն

Մարզպետարաններ

Քաղաքային համայնքներ
	Համայնքային բյուջե



	2. Կոռուպցիոն ռիսկեր մանկապարտեզների վարիչների, դաստիարակների աշխատանքի ընդունման գործընթացում:  
	Մանկապարտեզների վարիչների, դաստիարակների աշխատանքի ընդունման գործընթացը պարունակում է կոռուպցիոն ռիսկեր, քանի որ նրանք աշխատանքի են ընդունվում ոչ մրցութային եղանակով:
	Մշակել և ներդնել մանկապարտեզների վարիչների և դաստիարակների աշխատանքի ընդունման ընթացակարգ, որը կկանոնակարգի մրցույթի կազմակերպման, նրա մասին իրազեկման, մրցույթի իրականացման և արդյունքների ամփոփման գործընթացը: 
	30.06.2018թ. 


	ՀՀ կրթության և գիտության նախարարություն

ՀՀ տարածքային կառավարման և զարգացման նախարարություն

Երևանի քաղաքապետարան
Մարզպետարաններ
	Լրացուցիչ ֆինանսավորում չի պահանջում:

	3. Վարչական կոռուպցիա նախադպրոցա
կան հաստատություններում: 


	Մանկապարտեզներում դրամահավաքություն կենցաղային պարագաներ և գրենական պիտույքներ գնելու համար: 


	1. Մշակել մանկապարտեզների բյուջների ձևավորման ընդհանուր մեթոդաբանություն և ներդնել բոլոր համայնքներում:
2. Մանկապարտեզների բյուջեներում նախատեսել անհրաժեշտ միջոցներ կենցաղային պարագաներ և գրենական պիտույքներ գնելու համար: 

 3. Մանկապարտեզների հաստատված բյուջեները հրապարակել տվյալ համայնքի պաշտոնական կայքում:

4.  «Նախադպրոցական կրթության մասին» ՀՀ օրենքում նախատեսել որոշակի դեպքերում անկանխիկ նվիրատվության հնարավորություններ, ապահովելով այդ գործընթացի թափանցիկությունն ու հաշվետվողականությունը: Օրենքով արգելել կանխիկ դրամի շրջանառությունը, կարգապահական պատասխանատվություն նախատեսելով արգելքը խախտած մանկապարտեզների աշխատակիցների համար:  
	30.12.2017թ.
30.12.2017թ.
30.04.2018թ.

31.08.2018թ.

	ՀՀ կրթության և գիտության նախարարություն

ՀՀ տարածքային կառավարման և զարգացման նախարարություն

Երևանի քաղաքապետարան

Մարզպետարաններ
	Լրացուցիչ ֆինանսավորում չի պահանջում:

	2. Հանրակրթության և բարձրագույն կրթության ոլորտներ

	4. Դպրոցներում քաղաքական ազդեցության ռիսկեր: 


	Դպրոցների կառավարման խորհուրդների գործունեությունը հաճախ անարդյունավետ է և կրում է ձևական բնույթ:  

Կրթական հաստատությունները ենթարկվում են քաղաքական ուժերի ազդեցության, հատկապես նախընտրական շրջանում: 
	Մշակել հանրակրթական ուսումնական հաստատությունների կառավարման հայեցակարգ՝ հստակեցնելով կառավարման խարհուրդների ձևավորման, գործառույթների սահմանման,  տնօրենների ընտրության, նշանակման կարգերը:
	31.03.2018թ.


	ՀՀ կրթության և գիտության նախարարություն
	Լրացուցիչ ֆինանսավորում չի պահանջվում

	5. Բուհ-րում քաղաքական ազդեցության ռիսկեր: 


	Բուհերի կառավարման և ուսանողական խորհուրդները քաղաքականացված են:
	«Բարձրագույն և հետբուհական մասնագիտական կրթության մասին» ՀՀ օրենքով փոփոխել բուհերի կառավարման խորհուրդների քանակական կազմը և համամասնությունը` նվազեցնելով հիմնադրի (գործադիր իշխանության) ներկայացվածությունը, միաժամանակ ավելացնելով գործատուների թվաքականը: 
	30.12.2018թ.


	ՀՀ կրթության և գիտության նախարարություն
	Լրացուցիչ ֆինանսավորում չի պահանջվում

	6. Շահերի բախում դասագրքերի կազման և հրատարակման, մանկավարժական աշխատողների 
աշխատանքի վարձատրության, մասնագիտական առաջխաղացման և այլ ոլորտներում:  
	Կրթական գործընթացի ապահովման տարբեր փուլերում առկա է շահերի բախում: 
	6.1. Էթիկայի նորմերին վերաբերող դրույթներ ամրագրել «Կրթության մասին», «Հանրակրթության մասին», «Նախնական մասնագիտական (արհեստագործական) և միջին մասնագիտական կրթության մասին» և «Բարձրագույն և հետբուհական մասնագիտական կրթության մասին» ՀՀ օրենքներում:
	30.11.2018թ.


	ՀՀ կրթության և գիտության նախարարություն,

ՀԿ-եր և Միջազգային կազմակերպություններ (համաձայնությամբ)
	Օրենքով չարգելված միջոցներ



	
	
	6.2. Մշակել ու ներդնել էթիկայի նորմեր կրթության բոլոր մակարդակներում`  ուսումնական հաստատությունների  վարչական և մանկավարժական կազմի, ինչպես նաև սովորողների համար, որոնք կներառեն   քաղաքական զսպվածության  չեզոքության,  անհարկի դրամահավաքությունը  ու դասավանդողի կողմից իր սովորողին վճարովի կրթական ծառայությունների  մատուցումը /կրկնուսուցումը/  արգելող դրույթներ:
	30.12.2018թ.
	ՀՀ կրթության և գիտության նախարարություն,

ՀԿ-եր և Միջազգային կազմակերպություններ (համաձայնությամբ)
	Օրենքով չարգելված միջոցներ



	
	
	6.3. Հաստատել էթիկայի նորմերն ուսումնական հաստատությունների համապատասխան իրավական ակտերով:
	30.12.2018թ.


	ՀՀ կրթության և գիտության նախարարություն
	Լրացուցիչ ֆինանսավորում չի պահանջվում

	
	
	6.4. Մշակել և ներդնել հանրակրթական ուսումնական հաստատությունների մանկավարժական աշխատողների 
աշխատանքի վարձատրության, խրախուսման, վերապատրաստման, ատեստավորման և մասնագիտական առաջխաղացման նոր ընթացակարգեր՝ ապահովելով գործընթացի թափանցիկությունը:              
	30.10.2018թ.


	ՀՀ կրթության և գիտության նախարարություն
	Օրենքով չարգելված միջոցներ

ՀԿ-եր և Միջազգային կազմակերպություններ(համաձայնությամբ

	
	
	6.5. Մշակել կամ վերանայել Բուհ-րի համապատասխան ներքին իրավական ակտերը (կանոնակարգերը, աշխատակարգերը, ընթացակարգերը) պրոֆեսորադասախոսական և վարչական աշխատակազմի աշխատանքի ընդունման, ազատման, առաջխաղացման, արտասահմանյան գործուղումներ մեկնելու գործընթացների վերաբերյալ: 
	30.06.2018թ. 
	ՀՀ կրթության և գիտության նախարարություն,

ԲՈւՀ-եր
	Լրացուցիչ ֆինանսավորում չի պահանջում

	
	
	6.6. «Բարձրագույն և հետբուհական մասնագիտական կրթության մասին» ՀՀ օրենքով սահմանել տեղեկատվության այն շրջանակը (ռազմավարական ծրագիր և նրա գործողությունների իրականացման արդյունքների վերաբերյալ հաշվետվություն, էթիկայի կանոններ, կրթական ծրագրեր, ֆինանսական հաշվետվություն և այլն), որը ցանկացած բուհ պարտավոր կլինի հրապարակել: Յուրաքանչյուր տարի մշտադիտարկել բուհ-րի կողմից այդ տեղեկատվության հրապարակումը և պատասխանատվության միջոցներ կիրառել կարգը խախտած բուհ-րի նկատմամբ: 
	30.12.2018թ. 
	ՀՀ կրթության և գիտության նախարարություն:
ԲՈւՀ-եր

	Լրացուցիչ ֆինանսավորում չի պահանջում

	
	
	6.7. Դասագրքերի մրցույթներին, դասագրքերի առարկայական գնահատման հանձնաժողովների աշխատանքներին արգելել որպես դասագրքերի հեղինակներ, խմբագիր կամ այլ ձևով դասագրքի ստեղծմանը մասնակցած/մշակող մասնագետների/ և նրանց հետ փոխկապակցված անձանց  ներգրավումը: 
	30.12.2017թ.
	ՀՀ կրթության և գիտության նախարարություն
	Լրացուցիչ ֆինանսավորում չի պահանջվում

	
	
	6.8. Վերանայել դասագրքերին ներկայացվող պահանջները և գնահատման չափանիշները, մրցույթի և բողոքարկման գործընթացները դարձնելով առավել թափանցիկ:  
	30.03.2018թ.
	ՀՀ կրթության և գիտության նախարարություն

	Լրացուցիչ ֆինանսավորում չի պահանջվում

	
	
	6.9. Ստեղծել և ԿԳ նախարարի հրամանով հաստատել ընթացակարգեր դասագրքերի պատվերների  ձևավորման թափանցիկության համար՝ բացառելով մարզպետարանների և այլ մարմինների կողմից դպրոցի ուսուցիչների և տնօրենների ուղղորդումները այս կամ այն դասագրքի տարբերակի ընտրության հարցում: Այդ նպատակով ՀՀ ԿԳՆ և ԴՇՀ հայտեր ներկայացնելու գործ ընթացում ներդնել  ուղղակիորեն դպրոցների կողմից դասագրքերի հայտեր ներկայացնելու էլեկտրոնային համակարգ:
	30.12.2018թ.


	ՀՀ կրթության և գիտության նախարարություն

	Լրացուցիչ ֆինանսավորում չի պահանջվում

	7.Կրթության ոլորտին հատկացվող ֆինանսական միջոցների բաշխման ու ծախսման, ինչպես նաև գնումների գործընթացի  ոչ լիարժեք թափանցիկություն
	1. Հանրակրթական դպրոցների միջև նյութական և ֆինանսական ռեսուրսների բաշխման համակարգը  անարդյունավետ է:  

2. Բուհ-երի բյուջեների կառավարման, ինչպես նաև գնումների իրականացման գործընթացները թափանցիկ չեն և գոյություն չունի հանրային հաշվետվողականության հստակ մեխանիզմ, ինչը կարող է հանգեցնել ֆինանսական միջոցների անարդյունավետ ծախսի:  

3. Ուսանողական խորհուրդները անկախ չեն: Չեն վերահսկվում ուսանողական խորհուրդների կատարված ծախսերը:
	7.1. Վերանայել և ՀՀ կառավարության որոշմամբ հաստատել հանրակրթական դպրոցների ֆինանսավորման բանաձևը (ըստ դպրոցների կարիքների գնահատման)` բարձրացնելով միջոցների հավասարաչափ ու արդարացի բաշխումը և բացառելով հանրակրթական դպրոցների միջև պետական բյուջեից հատկացված միջոցները վերաբաշխելու` ըստ ենթակայության վերադաս մարմնին վերապահված իրավասությունը:
	30.09.2017թ. 
	ՀՀ կրթության և գիտության նախարարություն,

ՀՀ ֆինանսների նախարարություն,

ՀՀ մարզպետարաններ, Երևանի քաղաքապետարան
	Լրացուցիչ ֆինանսավորում չի պահանջվում

	
	
	7.2. «Հանրակրթության մասին» ՀՀ օրենքի դրույթների հիման վրա հանրակրթական ուսումնական հաստատությունների կողմից բյուջեի  (այդ թվում՝ ներառական կրթության) ծախսերի և գնումների վերաբերյալ տարեկան հաշվետվությունների թափանցիկության ապահովում` տեղադրելով դրանք հաստատությունների կամ ՀՀ ԿԳՆ, Երևանի քաղաքապետարանի, համապատասխան մարզպետարանների կայքէջերում: 
Նշված պահանջը խախտելու համար օրենքով սահմանել կարգապահական պատասխանատվություն հանրակրթական ուսումնական հաստատությունների տնօրենների, ՀՀ ԿԳՆ, Երևանի քաղաքապետարանի, մարզպետարանների համապատասխան  պաշտոնատար անձանց համար: 
	30.09.2017թ.


	ՀՀ կրթության և գիտության նախարարություն,

ՀՀ մարզպետարաններ, Երևանի քաղաքապետարան
	Լրացուցիչ ֆինանսավորում չի պահանջվում

	
	
	7.3. Հաստատել բուհ-րի ուսանողական խորհուրդների կանոնադրության օրինակելի ձև: Ուսանողական խորհուրդների համար սահմանել ժամկետ իրենց կանոնադրությունները օրինակելի ձևին համապատասխանեցնելու համար: Համադրել, թե որքանով են փոփոխված կանոնադրությունները համապատասխանում օրինակելի ձևին: 
Ներդնել ուսանողական խորհուրդների գործունեության ֆինանսական հաշվետվության համակարգ:
	30.12.2018թ.

	ՀՀ կրթության և գիտության նախարարություն
ԲՈւՀ-եր

	Լրացուցիչ ֆինանսավորում չի պահանջում

	
	
	7.4. «Բարձրագույն և հետբուհական մասնագիտական կրթության մասին» ՀՀ օրենքով նախատեսել բուհ-երի կողմից բյուջեի ծախսերի և գնումների վերաբերյալ տարեկան հաշվետվությունների թափանցիկության ապահովում` տեղադրելով դրանք իրենց կայքէջերում, միաժամանակ սահմանելով պատասխանատվություն հաշվետվությունները չտեղադրելու համար:
	30.12.2018թ.

	ՀՀ կրթության և գիտության նախարարություն
ԲՈւՀ-եր
	Լրացուցիչ ֆինանսավորում չի պահանջում

	8. Ներառական կրթության ներդրման հնարավոր չարաշահումները
	Ներառական կրթության համակարգում առկա են ֆինանսական ռեսուրսների արդյունավետ ծախսման, թափանցիկության, կրթության որակի հետ կապված խնդիրներ (դպրոցները հարմարեցված չեն, մանկավարժական կազմը լիովին պատրաստ չէ, բավարար հաստիքներ չկան, հատկացվող ֆինանսական միջոցների ծախսման հետ կապված չարաշահումներ և այլն):
	Մշակել դպրոցների կողմից մատուցվող ներառական կրթության վերահսկողության հստակ մեխանիզմներ, որոնք  պետք է առնվազն ներառեն՝
1) դպրոցներում մատուցվող ներառական կրթության որակը,

2) ներառական կրթություն իրականացնող դպրոցների կողմից պետական բյուջեից հատկացվող միջոցների օգտագործման արդյունավետությունը (անհրաժեշտ հաստիքներով համալրում, սննդի և տրանսպորտի համար հատկացվող բյուջետային և արտաբյուջետային միջոցներ և այլն):
	31.03.2018թ.


	ՀՀ կրթության և գիտության նախարարություն
	Օրենքով չարգելված միջոցներ,

ՀԿ-եր և Միջազգային կազմակերպություններ(համաձայնությամբ

	9. Կրթության ոլորտի մասնակիցների շրջանում կոռուպցիայի վերաբերյալ ցածր իրազեկվածություն


	Ինչպես ցույց է տալիս միջազգային փորձը հակակոռուպցիոն պայքարում կարելի է արմատական հաջողությունների հասնել այն դեպքում, երբ հակակոռուպցիոն մտածելակերպն ու արժեքները ձևավորվում են մարդու վաղ հասակից: Մեզանում նախադպրոցական հաստատություններում այդ ուղղությամբ աշխատանքներ գրեթե չեն տարվում:  

Դպրոցներում հակակոռուպցիոն կրթությունը լիարժեք չէ:
Հասարակագիթյան առարկայի 8-րդ դասարանի դասագրքերում կոռուպցիային վերաբերող նյութը ամբողջապես պետք է վերաշարադրվի, քանի որ այն ձևական բնույթ է կրում, պարունակում է ոչ ամբողջական տեղեկատվություն և չի նպաստում երեխայի մոտ հակակոռուպցիոն մտածելակերպի ձևավորմանը:
Սահմանափակ թվով բուհ-երում են առկա  հակակոռուպցիոն դասընթացներ


	1. Նախադպրոցական հաստատություններում կազմակերպել, տարիքին համապատասխան, հակառուպցիոն բնույթի դասեր, հանդեսներ, խաղեր, բեմականացված ներկայացումներ, նկարչական մրցույթներ և այլն: 
2. Դպրոցներում կրթական ծրագրում ավելացնել կոռուպցիայի վերաբերյալ հատկացված ժամաքանակը:
Հասարակագիտության դասագրքերում ներկայացնել կոռուպցիայի սահմանումը, դրսևորումները, կոռուպցիան առաջացնող պատճառները, կոռուպցիայի վնասակար հետևանքները (կոնկրետ օրինակներով), կառավարման համակարգի, տնտեսության, սոցիալական ապահովության համակարգի, մարդու իրավունքների հետ կոռուպցիայի փոխկապակցվածությունը, կոռուպցիայի դեմ պայքարի ազգային և միջազգային մեխանիզմները: 
Հակակոռուպցիոն կրթության ամբողջականության ապահովման համար դպրոցներում պարբերաբար կազմակերպել հակակոռուպցիոն միջոցառումներ, շարադրությունների, նկարչական մրցույթներ, որոնց հաղթողների համար կարելի է կազմակերպել հակակոռուպցիոն ճամբար/դպրոց:  

3. Մանկավարժների համար  բարեխղճության և հակակոռուպցիոն թեմաներով գիտագործնական դասընթացներ կազմակերպել՝ համագործակցելով մասնագիտական ՀԿ-րի հետ: 

4. Օրենսդրորեն սահմանել, որ բոլոր բուհ-րը, ուսանողների մասնագիտացումը հաշվի առնելով, ներդնեն հակակոռուպցիոն դասընթացներ: Այսպես, իրավաբանական, միջազգային հարաբերությունների, տնտեսագիտական, հոգեբանության, սոցիոլոգիայի, պատմության, կառավարման, քաղաքագիտության, լեզվաբանական, ժուռնալիստիկայի ֆակուլտետների ուսանողների համար պետք է առարկայացանկում ներառվի բարեխղճությանը, լավ կառավարմանը և կոռուպցիային վերաբերող առանձին առարկա կամ առկա դասընթացներում ներառվեն համապատասխան թեմաներ (օրինակ, իրավաբանները ուսումնասիրեն ընդհանուր թեմաներ. կոռուպցիայի հասկացությունը, տիպաբանությունը, առաջացնող պատճառները, ազդեցությունը, ինչպես նաև հատուկ թեմաներ. կոռուպցիոն հանցագործությունները, կոռուպցիայի դեմ պայքարի ազգային և միջազգային մեխանիզմները և այլն, միջազգային հարաբերությունների մասնագետները բացի նշված ընդհանուր թեմաներից, ուսումնասիրեն նաև կոռուպցիայի դեմ պայքարի միջազգային մեխանիզմները, միջազգային կոռուպցիան և այլն, տնտեսագետները բացի ընդհանուր թեմաներից, ուսումնասիրեն նաև կոռուպցիայի և տնտեսության փոխազդեցությունը, հոգեբաններն ու սոցիոլոգները բացի ընդհանուր թեմաներից, ուսումնասիրեն նաև կոռուպցիայի հոգեբանական և հասարակագիտական ասպեկտները, պատմաբանները նաև դիտարկեն կոռուպցիայի պատմական զարգացումը, կառավարման մասնագետները նաև ուսումնասիրեն լավ և բարեխիղճ կառավարման սկզբունքները, բարեխղճության ազգային համակարգը, կոռուպցիայի կանխարգելումը կազմակերպություններում և այլն, քաղաքագետները նաև ուսումնասիրեն քաղաքական կոռուպցիան, լեզվաբանները լեզուներ ուսումնասիրելիս աշխատեն կոռուպցիայի վերաբերյալ թեմաների վրա, լրագրողները նաև ծանոթանան լրագրողական հետաքննությունների իրականացման մեթոդաբանությանը): Մնացած ֆակուլտետների ուսանողները կանցնեն միայն ընդհանուր թեմաները:
	30.12.2018թ.

	Օրենքով չարգելված միջոցներ

ՀԿ-եր և Միջազգային կազմակերպություններ (համաձայնությամբ)

	10. Կրթության համակարգի աշխատակիցների ցածր վարձատրություն:
	Ուսուցիչների աշխատավարձը կազմում է 40.000-120.000 ՀՀ դրամ: Որոշ դեպքերում ուսուցիչները ստիպված են լինում իրենց աշխատավարձից գումար ծախսել աշակերտների համար նյութեր տպագրելու, պատճենելու, քարտեզներ, միջոցառումների կազմակերպման համար անհրաժեշտ նյութեր գնելու վրա: Մանկապարտեզների դաստիարակները սոցիալական փաթեթից չեն օգտվում:  
Բուհ-երի վարչական և դասախոսական անձնակազմի աշխատավարձները նույնպես ցածր են: 


	1. Մշակել դպրոցների օպտիմալացման ծրագիր, դիտարկել աշակերտների փոքր քանակ ունեցող դպրոցների պահպանման նպատակահարմարությունը: Այս միջոցառումների արդյունքում տնտեսած միջոցները ուղղել կրթության համակարգի աշխատողների սոցիալական դրության բարելավմանը:   
2. Ներդնել դաստիարակների, ուսուցիչների և դասախոսների աշխատանքի արդյունավետության գնահատման համակարգ, որի արդյունքների հիման վրա բարձրացնել աշխատավարձերը և տրամադրել խրախուսանքի միջոցներ: 


	 30.12.2018թ.

ՀՀ ֆինանսների նախարարություն

Երևանի քաղաքապետարան

Մարզպետարաններ
	Պետական և համայնքային բյուջեներ

	11. Դասահաճախման հետ կապված ռիսկեր
	Ավարտական դասարաններում աշակերտների բացակայությունների տարածվածությունը, ներառյալ բացակայող աշակերտներին ներկա նշանակելը և ուսումնական առաջադիմություն գնահատելը:
	Երևանի 2 ավագ դպրոցներում փորձնական կարգով ներդնել դպրոց մուտքը ամրագրող քարտային համակարգ, որը ֆիքսում է քարտը օգտագործող անձի դեմքը: Համակարգը փոխկապակցել dasaran.am կայքի հետ: 

Պիլոտի արդյունքների վերլուծություն և դրա հիման վրա բոլոր ավագ դպրոցներում համակարգի ներդրման ծրագրի մշակում: Համակարգը հնարավորություն կտա ծնողներին և կրթության պետական տեսչությանը վերահսկել դասահաճախման գործընթացը:   
	 30.09.2018թ.
30.12.2018թ.

	Պետական բյուջե

	12. Բարձրագույն կրթության ոլորտում ակադեմիական անազնվություն 
	Բարձրագույն կրթության բոլոր մակարդակներում և կրթության մասնակիցների տարբեր խմբերի կողմից գրագողության տարածվածություն գրավոր ակադեմիական աշխատանքների նախապատրաստման ժամանակ: 

Լինում են դասախոսների կամ վարչական աշխատողների կողմից արդեն պաշտպանած մագիստրոսական թեզերի կամ դիպլոմային ավարտական աշխատանքների վաճառքի դեպքեր: 
	1. Ձևավորել գրագողության դեմ պայքարի իրավական հիմքեր: Իրավական ակտով ամրագրել գրագողության սահմանումը, գնահատման չափանիշները, սահմանել գրագողության համար պատժամիջոցներ և նրանց կիրառման կարգը:  

2. Ազգային գրադարանում Հայաստանում պաշտպանված բոլոր ատենախոսությունների, մագիստրոսական թեզերի  և դիպլոմային ավարտական աշխատանքների բազայի ստեղծում, որից կօգտվի ԲՈՀ-ը և բոլոր բուհ-րը: Միասնական ցանցի միջոցով հնարավոր կլինի պարզել համանման աշխատանքներ առկա են, թե ոչ, ինչպես նաև այն, թե տվյալ աշխատանքում առկա են գրագողության դրսևորումներ, թե ոչ և եթե այո, ապա քանի տոկոս են դրանք կազմում: Իրավական ակտով սահմանել էլեկտրոնային բազայի կառավարման, աշխատանքների էլեկտրոնային տարբերակների տրամադրման, բազայում նրանց ներառման, գիտական աշխատանքների էլեկտրոնային տարբերակների չտրամադրման դեպքում պատասխանատվության ենթարկելու ընթացակարգերը, բազայից պարտադիր կարգով օգտվելու դեպքերը: Նշված բոլոր գիտական աշխատանքների թվայնացումը պետք է սկսել 2005 թվականից: 
3. Դիպլոմային ավարտական աշխատանքները, մագիստրոսական թեզերը և ատենախոսությունները բուհ-րի կողմից գրախոսության ներկայացնել և գրախոսների կարծիքը ստանալ բացառապես էլեկտրոնային եղանակով, բացառելու համար ուսանողի, ասպիրանտի կամ հայցորդի անմիջական շփումը գրախոսողի հետ՝ նախքան վերջինիս կողմից պաշտոնական կարծիքի ներկայացումը:  

	Պետական բյուջե

	13. Կոռուպցիոն ռիսկեր բուհերում ընթացիք քննությունների ժամանակ
	Այն բուհ-րում, որոնցում ընթացիկ քննությունները ընդունվում են բանավոր եղանակով առկա են զգալի կոռուպցիոն ռիսկեր (հովանավորչություն, նեպոտիզմ, կաշառակերություն, ռեստորաններում դասախոսներին հյուրասիրում, ուսանողներին դասախոների, ամբիոնների վարիչների կամ դեկանների կողմից կենցաղային աշխատանքներում ներգրավում): 
	ՀՀ ԿԳ նախարարի հրամանով սահմանել այն առարկաների ցանկը, որոնց ընթացիկ քննությունները իրականացվելու են գաղտնի գրավոր ընթացակարգով: Հրամանով սահմանել գրավոր աշխատանքների գաղտնիության ապահովման, նրանց գնահատման, բողոքարկման և բողոքարկման արդյունքում գնահատականների վերանայման կարգը:  

	30.09.2018թ.
	ՀՀ կրթության և գիտության նախարարություն
Բուհ-եր
	Բուհ-րի բյուջեներ, անհրաժեշտ են զուտ գրավոր քննությունների ձևաթղթերի տպագրական ծախսեր:

	14. Դիպլոմների տրամադրման գործընթացում կոռուպցիոն ռիսկեր:
	Ըստ էության բուհ-ում չսովորող ուսանողներին դիպլոմների  տրամադրում: 
	1. Էլեկտրոնային համակարգի ստեղծում, որը շահագրգիռ անձին կամ կառույցին հնարավորություն կտա ստուգել, թե տվյալ դիպլոմը տրվել է հավատարմագրված բուհ-ի կողմից, թե ոչ:   
2. Սահմանել սանկցիաներ նման խախտումներ թույլ տվող բուհ-րի նկատմամբ:
	 30.12.2018թ.
30.12.2017թ.
	ՀՀ կրթության և գիտության նախարարություն
	Օրենքով չարգելված միջոցներ

	3. Հետբուհական կրթության ոլորտ

	15. Կոռուպցիոն ռիսկեր գիտամանկավարժական կոչումների շնորհ​ման համակարգում:


	ՀՀ կառավարությա ն 09.07.2001թ. N 615 որոշմամբ հաստատված  «ՀՀ-ում գիտամանկա​վարժա​կան կադրերին պրոֆեսորի և դոցենտի գիտական կոչումներ շնորհելու կարգը» որոշ հատվածներում պարունա​կում է ոչ հստակ չափանիշներ: Կանոնակարգի վերանայման պարագայում պետք է հստակեցվեն քվեար​կության անհրաժեշտությունը, նաև արվեստի բնագավառի մանկավարժական կադրերին կոչումներ շնորհելու չափանիշները` բացառելով երկակի մոտեցումները:
	Վերանայել նշված կարգը, սահմանելով, որ գործող  հստակ չափանիշներին համապատասխանող անձը ուղղակիորեն կարող է դիմել  ԲՈՀ գիտական կոչում ստանալու համար:  
	30.12.2017թ. 

	ՀՀ կրթության և գիտության նախարարություն


	Լրացուցիչ միջոցներ չի պահանջում



	16. Կոռուպցիոն ռիսկեր ասպիրանտուրա ընդունելության ժամանակ: 


	Ինչպես ցույց է տալիս պրակտիկան, ասպիրանտուրա հիմնականում ընդունվում են արական սեռի ներկայա​ցուցիչները՝ զինվորական ծառայու​թյունից խուսափելու համար: 
	Օրենքում նախատեսել ուսման ընթացքում բանակ զորակոչվելու պայմանները, բացառելով զորակոչից տարկետման իրավունքը: 


	30.12.2017թ.
	ՀՀ կրթության և գիտության նախարարություն

ՀՀ պաշտպանության նախարարություն
	Լրացուցիչ միջոցներ չի պահանջում



	17. Հետբուհական կրթության ոլորտում օրենսդրական և համակարգային բացթողումներ:


	Սահմանված չեն չափորոշիչներ ասպիրանտական տեղերի հատկացման համար,  ասպիրանտուրա ընդունելության տեղերը սահմանվում են ԿԳ նախարարի հրամանով:

Սակայն բուհ-երին ատենախոսության թեմա հաստատելու իրավունքը տալիս է ԲՈՀ-ը: Ստեղծվում է մի իրավիճակ, երբ բուհը իրականացնում է ասպի​րանտական ընդունելություն, բայց փաստացի ի վիճակի չէ  իրականացնել կրթություն (չունի մինիմում քննություններ ընդունելու, գիտական ղեկավար նշանա​կելու փաստացի հնարավորություն և  մասնագիտական խորհուրդ): Նման դեպքերում, բուհերը սկսում են իրենց մոտ ձևական կերպով ձևակերպել այլ բուհերից գիտնականներ, որոնք, ըստ էության, առնչու​թյուն չունեն տվյալ բուհի հետ: Նման դեպքերում ասպիրանտը կամ հայցորդը վճարում է ուսման վարձ, մեկ այլ բուհում վճարում է քննությունների համար, ինքնուրույն փնտրում է գիտական ղեկավար, անհրաժեշտության դեպքում հոգում է արտերկրից իր պաշտպանության համար հրավիրվող գիտնականների ողջ ծախսերը:   
	1. Սահմանել իրավական հիմքեր և հստակ չափանիշներ ասպիրանտական տեղերի հատկացման համար: Որպես չափանիշ դիտարկելով բուհ-ի կարողությունը ընդունել մինիմում քննություններ, նշանակել գիտական ղեկավար, ձևավորել մասնագիտական խորհուրդ, անհրաժեշտ նյութատեխնիկական բազայի առկայություն (լաբորատորիաների, լաբորատոր և այլ սարքավորումների, նյութերի առկայություն և այլն):  
2. Ասպիրանտների և հայցորդների հետ կնքվող պայմանագրերում հստակ ամրագրել բուհ-ի կողմից մատուցվող ծառայությունների շրջանակն ըստ նշված չափորոշիչների, բացառելով ասպիրանտից կամ հայցորդից լրացուցիչ գումարներ պահանջելու պրակտիկան: 


	30.12.2018թ.

	ՀՀ կրթության և գիտության նախարարություն

Բուհեր
	Լրացուցիչ ռեսուրսներ չի պահանջում



	18. Գիտական աստիճան և կոչում ունեցող անձանց չհիմնավորված արտոնությունների տրամադրում:

	Գործող իրավակարգավորումների համաձայն գիտական աստիճան և կոչում ունեցող անձանց համար նախատեսվում են արտոնություններ: Մասնավորապես, նրանք ստանում են ավելի բարձր վարձատրություն, որոշակի, հիմնականում վարչական բնույթի, պաշտոն ստանալու համար դա պարտադիր նախապայման է և այլն: Այս ամենը խթանում է կոռուպցիան հետբուհական կրթության ոլորտում:    
	Վերանայել նման արտոնություններ սահմանող փաստաթղթերը, վերացնելով պաշտոններ զբաղեցնելու և ավելի բարձր վարձատրվելու համար գիտական աստիճան կամ կոչում ունենալու անհրաժեշտությունը: 
	30.12.2017թ.
	ՀՀ կրթության և գիտության նախարարություն
ՀՀ քաղաքացիական ծառայության խորհուրդ

	Լրացուցիչ ռեսուրսներ չի պահանջում




